
ўзбекистонни 
бутун дунё 

тан олмоқда
БМТ Бош Ассамблеясининг шу 

йил сентябрь ойида бўлиб ўтган 
78-сессиясида Ўзбекистон Пре-
зиденти Шавкат Мирзиёев ўз-
бек тилида нутқ сўзлади. Даст-
лаб охирги пайтларда халқаро 
муносабатлар тизимида рўй бе-
раётган фундаментал ўзгаришлар, 
бутун башарият тақдирига дахл-
дор масалалар ҳамда геосиёсий 
қарама-қаршилик лар туфайли ин-
вестиция ва инновация соҳаларида 
вужудга келаётган тўсиқлар ҳақида 
сўз юритди. Ўз навбатида, «Биз 
ҳуқуқий,  дунёвий, демократик ва 
ижтимоий давлат бўлмиш Янги Ўз-
бекистонни барпо этиш сиёсатини 
қатъий давом эттирмоқдамиз. Мам-
лакатимиз «Инсон қадри ва манфа-
атлари учун» деган эзгу ғоя асосида 
демократия ва адолат тамойил-
ларини мустаҳкамлашга қаратил-
ган туб ислоҳотлар йўлидан дадил 
илгари бормоқда», деди. Давла-
тимиз раҳбари ўз чиқишида юр-
тимизда янги таҳрирдаги Консти-
туция ва ҳуқуқий асосда «Ўзбекис-
тон – 2030» тараққиёт стратегияси 
қабул қилингани, сўнгги олти йил 
ичида ялпи ички маҳсулот ҳажми 
бир ярим мартадан ортиқ кўпайиб, 
камбағаллик икки баробарга ка-
майгани, таълим тизими тубдан ўз-
гараётгани, мактабни битирган ҳар 
икки ўқувчининг бири олий ўқув 
юртида таҳсил олиши учун имко-
ният яратилаётгани, ёшлар сиёсати 
олиб борилаётгани хусусида эсла-
тиб ўтди. Бир аср мобайнида Ўз-
бекистонда миллионлаб одамлар 
пахта теримига мажбуран жалб 
этиб келинганини, сўнгги вақтларда 
эса мажбурий меҳнатга ва болалар 
меҳнатига тўлиқ барҳам берилга-
нини алоҳида таъкидлади. Шунинг-
дек, барчани диний тоқатсизлик 
ҳолатларига йўл қўймасликка чақи-
риб, Ўзбекистонда ЮНЕСКО ша-
фелигида Динлараро мулоқот ва 
бағрикенглик халқаро марказини 
ташкил этиш таклифини киритди. 
Буюк олимларнинг бой меросини 
ўрганиш, исломнинг асл инсонпар-
варлик моҳиятини чуқур очиб бе-
риш мақсадида 2024 йили Ўзбекис-
тонда «Ислом – тинчлик ва эзгулик 
дини» мавзусида халқаро конфе-
ренция ўтказиш ташаббусини ил-
гари сурди. Бундан ташқари, диё-
римизда Осиё хотин-қизлари фо-
румини ташкил этишни таклиф 
қилди. Орол муаммоси, қурғоқ-
чиликка чидамли ўсимликлардан 

иборат яшил ҳудудлар барпо этиш 
масаласига ҳам алоҳида тўхталди.

Шубҳасиз, бу фикр-мулоҳазалар 
ва таклифлар нафақат Ўзбекистон-
нинг, балки бошқа давлатларнинг 
келажаги учун ҳам муҳим аҳамият 
касб этади. Қолаверса, дунё аҳли 
бизни, аввало, тилимиз, маънавия-
тимиз, Президентимиз нуфузли ан-
жуманларда ўзбек тилида сўзла-
ётган нутқ орқали тан олмоқда. 
Бу ютуқлар ортида эса, машаққат-
дан ташқари, барчамиз учун муҳим 
бўлган масъулият ҳам ётади. 

Яқинда ZOOM видеоконферен-
ция алоқа тизими орқали Ўзбекис-
тон темирйўлчилари ва транс-
порт қурувчилари касаба уюш-
маси  Республика кенгаши раиси 
ҳузурида Президентимизнинг БМТ 
Бош Ассамблеяси 78-сессиясидаги 
нутқи ва ундан келиб чиқадиган 
вазифаларга бағишланган йиғи-
лиш бўлиб ўтди. Унда ушбу таш-
килотнинг ҳудудий, бирлашган ва 
бошланғич касаба уюшма қўми-
талари раислари ҳамда фаоллари 
қатнашдилар. Тадбир сўнггида кен-
гаш ва унга аъзо ташкилотлар раҳ-
барлари тизимдаги ва ҳудуддаги 
ташкилот-корхоналар бошланғич 
касаба уюшма қўмитаси раислари 
билан ҳамкорликда ҳар бир ходим 
ушбу нутқ билан танишиши, унинг 
мазмун-моҳияти ва шу асосда бел-
гиланадиган вазифалар бўйича 
тарғибот-ташвиқот ишларини олиб 
боришлари зарурлиги юзасидан 
келишиб олинди. 

Қутлимурот СОБИРОВ,
Ўзбекистон темирйўлчилари ва
транспорт қурувчилари касаба 
уюшмаси Республика
кенгаши раиси

Хабарингиз бор, Вазирлар Маҳкамасининг 
2019 йил 27 сентябрдаги тегишли қарорига 
биноан октябрь ойининг биринчи ҳафтаси 
«Кексалар ҳафталиги» этиб белгиланди ва 
ҳафталик доирасида турли тадбирлар ўтка-
зиш анъанага айланди.

Транспорт, йўл ва капитал қурилиш, қурилиш 
 индустрияси ходимлари касаба уюшмаси Республика 
кенгаши шу муносабат билан касаба уюшмалари тизи-
мида узоқ йиллар меҳнат қилган бир қатор фахрийларни 
йўқлади. Улар учун байрам дастурхони ёзилди.

Тадбир иштирокчилари бир пиёла чой устида дил-
дан суҳбат қуриб, охирги йилларда мамлакатимизда 
амалга оширилаётган кенг кўламли ислоҳотларни эътироф 
этишди.

– Кексаларни эъзозлаш, уларга ҳурмат-эҳтиром кўрса-
тиш халқимизнинг қон-қонига сингиб кетган эзгу ва хайрли 
амаллардан бири, – дейди меҳнат фахрийси Мамлакат Аб-
думаликова. – Бу каби ишларимиз ҳамиша бардавом бўла-
версин. Кўп йиллар касаба уюшмаси тармоқларида ишла-
дим. Шукур, меҳнатларим самарасини кўряпман. Шундай 

кунларда бизни йўқлаб, дастурхон ёзган мутасаддиларга 
ташаккур.

– Аслида меҳр ва эътиборнинг катта-кичиги бўлмайди. 
Зотан, бир оғиз ширин сўз ҳам одамнинг кўнглини тоғдек 
кўтаради. Мана бундай тадбирлар эса, айниқса, биз каби 
кексаларни ғоят қувонтирди, – дейди Мираҳмад Мирқоси-
мов. – Ташкилотчиларга раҳмат.

– «Кексалар ҳафталиги» доирасида ташкил этилаёт-
ган бу йилги тадбирлар «Кексаларга ҳурмат – ёшларга 

ибрат» ғояси остида ўтказилмоқда, – дейди Транспорт, 
йўл ва капитал қурилиш, қурилиш индустрияси хо-
димлари касаба уюшмаси Республика кенгаши раиси 
ўринбосари Баҳодир Султонов. – Дарҳақиқат, учрашув 
баҳона ёши улуғ отахон ва онахонлардан кўп маслаҳат-
лар олдик. Уларнинг панд-насиҳатлари фаолиятимизда 
асқатиши турган гап. 

Ўз мухбиримиз

Ҳуқуқий тарғибот яхши йўлга қўйилгани учун бугунги кунда 
ишчи-ходимлар қандай ҳолатда қаерга мурожаат қилишла-
рини яхши билишади. «Ҳудудий электр тармоқлари» Сирдарё 
 филиали Гулистон тумани корхонасида электромонтёр вазифа-
сида ишлаётган Абдували Аҳмедов иш вақтида оғир жароҳат 
олиб, меҳнатга лаёқатини йўқотади. 

2021 йил 3 февралдан III гуруҳ ногирони бўлиб қолган хо-
дим зарар пулларини ололмагач, Ўзбекистон касаба уюшма-
лари Федерациясининг Сирдарё вилояти кенгашига мурожаат 
қилади. Кенгашнинг меҳнат техник инспектори саъй-ҳаракат-
лари билан Абдували Аҳмедов 2023 йил май ойидан 2025 йил 
май ойига қадар ҳар ойда 1 миллион 200 минг сўмдан зарар 
пулларини оладиган бўлди. Шу билан бирга, бир йўла 18 889 
454 сўм зарар пуллари ҳам ундирилди.

Абдукамол ҲАКИМОВ,
Ўзбекистон касаба уюшмалари Федерацияси

Сирдарё вилояти кенгаши меҳнат техник инспектори

Сирдарё
вилояти

Тошкент
шаҳри Кексалар ҳафталиги

Фахрийларга эҲтиром

Муносабат

Ҳуқуқ

заРаР  пуллаРи 
ундирилди

Хусусан, 23 сентябрь куни Ўзбекистон касаба уюш-
малари Федерацияси тасарруфидаги Республика ихти-
сослаштирилган комплекс болалар ва ўсмирлар спорт 
мактаби спортчиси Луиза Исломова, Мехрожбек Ма-
матқулов ва Шахбоз Холмирзаевлар кумуш, Собир Са-
фаралиев эса битта кумуш ва битта бронза медалларни 
қўлга киритишди. Яна бир спортчи – Фазлиддин Кари-
мов M8+ (эркаклар саккизталиги) йўналишидаги мусо-
бақада тўртинчи ўринни эгаллади.

30 сентябрь куни бўлиб ўтган мусобақаларда Ўзбе-
кистон касаба уюшмалари Федерацияси тасарруфидаги 
Республика ихтисослаштирилган комплекс болалар ва 
ўсмирлар спорт мактабининг енгил атлетика бўйича 
спортчиси, халқаро тоифадаги спорт устаси Суҳроб Хў-
жаев босқон улоқтириш бўйича 70.79 метр натижага 
эришиб, бронза медални қўлга киритди. Олтин ва ку-
муш медаллар эса Хитой ва Қатар вакилларига насиб 
этди.

3 октябрь куни бўлиб ўтган байдарка ва каноэда 
эшкак эшиш бўйича ўтган мусобақалар ҳам муроса-
сиз кечди. Унда халқаро тоифадаги спорт устаси, Ўз-
бекистон касаба уюшмалари Федерацияси тасарру-
фидаги Республика ихтисослаштирилган комплекс бо-
лалар ва ўсмирлар спорт мактабининг спортчилари 
Шоҳмурод Холмуродов ва Нурислом Тўхтасин ўғли С2-
1000  метрда қайиқда сузиб олтин медаль, иқтидорли 
спортчи Шаҳризода Мавлонова эса К4-500 метрда су-
зиш баҳсида бронза медаль соҳибига айланди. 

Эслатиб ўтамиз, XIX Осиё ўйинлари 8 октябрга қадар 
давом этади. 

Спортчиларимизни шу вақтгача эришган ютуқлари 
билан табриклаб, медаллар шодасини янада кўпайти-
ришига тилакдошмиз. Бу жараёнга Ўзбекистон касаба 
уюшмалари спортчилари ҳам ўзининг муносиб улу-
шини қўшишига ишонамиз.

Зебо НАМОЗОВА
«ISHONCH»

Маълумот учун: ХIХ ёзги Осиё ўйинларининг 
4 октябрь куни якунларига кўра, Ўзбекистон 
делегацияси ҳисобидаги олтин ва кумуш ме-
даллар сони 16 тага, бронза медаллар сони 22 
тага етди. Айни вақтда Ўзбекистон жами 54 
та медаль билан умумий рейтингда Ҳиндис­
тондан кейинги 5­ўринда бормоқда.

Ўзбекистон касаба уюшмалари спортчилари ҳам унга муносиб улуш қўшмоқда

оСиЁ ЎйиНлариДаН мЕДаллар ШоДаСи

ХИтОйНИНг ХАНчжОу 
шАҲРИдА ЎтАётгАН 
ХIХ ёЗгИ ОСИё ЎйИН-
лАРИ ҚИЗғИН пАллАгА 
КИРдИ. МАЗКуР МуСО-
БАҚАдА МАМлАКАтИ-
МИЗ шАРАфИНИ ҲИ-
МОя ҚИлИшдА ЎЗ-
БеКИСтОН КАСАБА 
уюшМАлАРИ СпОРт-
чИлАРИ ҲАМ МуНОСИБ 
ИштИРОК этМОҚдА.

Ҳунар, ҳунардан унар, деганлари шу бўлса ке-
рак-да, Манзурахон топган даромади ҳисобига 
яна 3 та тикув машинаси сотиб олди. Ёнига шо-
гирдлар олиб, иш фаолиятини кенгайтирди. 

Ҳозир Манзурахоннинг тикув цехида мавсумий 
кийим-бош, махсус иш кийимлари, мактаб форма-
лари тайёрланмоқда.

– Янги тикув машинаси берилганидан сўнг 
 оиламизга даромад кира бошлади, – дейди  Ман-

зурахон Мажидова. – Ҳозир 4 та тикув машинам 
бор.

Ҳа, у каби ҳам ўзини, ҳам қўни-қўшниларининг 
бандлигини таъминлаб, моддий фаровонлиги юк-
салиб бораётган аёллар сафи тобора кўпайиб бо-
раётгани таҳсинга лойиқ.

жамшид эРгАшеВ
«ishonCh» 

Биргина Навоий вилояти ми-
солида оладиган бўлсак, 2023 
йилда 330 та маҳаллада яшовчи 
232 минг 300 нафар хотин-қиз-
нинг муаммолари, турмуш тарзи, 
эҳтиёж ва қизиқишлари хатлов-
дан ўтказилди. Масъулиятли ва-
зифага 3 минг нафардан ортиқ 
 масъул ходим жалб этилди. Оғир 
шароитда яшаётган ҳамда ҳар то-
монлама амалий ёрдамга муҳтож 
30 минг 56 нафар замондошимиз 
бевосита «Аёллар дафтари»га ки-
ритилди.

Йил бошида 5259 нафар 
ижтимоий ҳимояга муҳтож ва 
ишсиз, 1055 нафар тадбир-
корлик қилиш истагида бўлган 

ҳамда эҳтиёжманд, 8449 нафар 
боқувчисини йўқотган, 11831 
нафар I ва II гуруҳ ногиронлари, 
278 нафар уй-жойсиз, 3184 на-
фар қарамоғида ногирон фар-
зандлари бор хотин-қизларнинг 
муаммоларини ҳал этиш белги-
лаб олинган эди. Бевосита ка-
саба уюшмалари тизими ва-
килларининг самарали меҳнати 
туфайли жорий йилнинг 20 сентя-
брига қадар вилоят  бўйича 4957 
нафар хотин-қиз иш билан таъ-
минланди. 726 нафар тадбиркор-
лик қилиш истагида юрган аёлга 
имтиёзли кредит маблағлари 
ажратилди. 7503 нафар боқув-
чисини йўқотган хотин-қизга ёр-

дам сифатида пул маблағлари 
берилди, 9905 нафар I ва II гуруҳ 
ногиронлиги бўлган ва тиббий 
ёрдамга муҳтож аёлга эҳтиёжига 
яраша моддий ёрдам ташкил қи-
линиб, тезкор тиббий хизматлар 
кўрсатилди, 2 нафар юртдоши-
миз уй-жой билан таъминланган 
бўлса, 276 нафар кам таъминлан-
ган аёлга ижара ҳақлари тўлаб бе-
рилди. Дафтарга киритилган 444 
нафар ёрдамга муҳтожларнинг 
уй-жойлари таъмирланди, 25978 
та  оиланинг ногиронлиги бўлган 
3122 нафар фарзандлари шифо-
корлар кўригидан ўтказилди ва 
соғлиғини тиклаш учун шифохо-
наларга ётқизилди.

Бу рақамлардан шуни англаш 
мумкинки, «Аёллар дафтари» 
сабаб ҳаётда ўзини, оиласини 
 ўнглаб олган опа-сингилларимиз-
нинг сафи кундан-кунга тобора 
кенгайиб бормоқда.

 
     Зайниддин МИСлИМОВ, 

      Ўзбекистон касаба уюшмалари
Федерацияси Навоий вилояти 

кенгаши Ижтимоий суғурта 
бўлими мудири 

Дилоромда 
йўқ ором

Булунғур туманидаги бу мактаб жамоаси яхлит бир 
 оилага қиёсланади. Бу ерда ёшлар ардоқланиб, кекса-
лар улуғланади. шу боис таълим-тарбия ҳам, спорт тад-
бирлари ҳам ўз ўрнида.

янгийўл туманидаги Маданият 
саройида 1 октябрь – Ўқитувчи 
ва мураббийлар кунига бағиш-
ланган байрам тадбири уюшти-
рилди.

Унда сўзга чиққан Таълим ва фан хо-
димлари касаба уюшмаси Республика 
кенгаши раиси Равшан Бедилов ҳамда 
Ўзбекистон касаба уюшмалари Федера-
цияси Тошкент вилояти кенгаши раиси 
Мурод Носиров ўқитувчи ва мураббий-
ларни касб байрамлари билан қутлаб, 
уларга ўзларининг самимий тилакла-
рини билдиришди.

Тадбирда туман ва шаҳарлардаги 
таълим муассасаларида фаолият юри-
таётган энг фаол, фахрий ўқитувчи ва 
мураббийларнинг 70 нафарига касаба 
уюшмаларининг фахрий ёрлиқ ва эсда-
лик совғалари тақдим этилди, улар учун 
махсус байрамона дастур намойиш 
этилди.

Маълумот учун, бугунги кунда Тош-
кент вилоятида 887 та умумтаълим мак-
таби, 526 та мактабгача таълим ташки-
лоти фаолият олиб бораётган бўлса, 
уларда 35 мингдан зиёд ўқитувчи, 22 

мингдан зиёд тарбиячи меҳнат қил-
моқда.

Соҳа ходимларининг ҳар бири муно-
сиб меҳнат шароитларида фаолият олиб 
бориши, меҳнатига яраша ҳақ олиши 
ҳамда соғлиғини тиклаши учун барча 
зарур шароитлар яратилмоқда. 

Хусусан, давлатимиз раҳбари томо-
нидан қабул қилинган «Ўзбекистоннинг 
янги тараққиёт даврида таълим-тарбия 

ва илм-фан соҳаларини ривожлантириш 
чора-тадбирлари тўғрисида»ги фармон 
ижросига кўра,  жорий йилнинг 9 ойи да-
вомида 1013 нафар ўқитувчига имтиёзли, 
223 нафар олий  тоифали ўқитувчига дам 
олишлари учун бепул йўлланмалар бе-
рилган.

Холида эгАМБеРдИеВА
«ISHONCH»

Мақсадим – журналист бўлиш. Ана шу орзуим-
 ни амалга ошириш, яъни шогирдликка тушиш учун 
яқинда таниқли бир журналист билан учрашдим. У 
ёзган мақолаларим билан танишиб чиқди. Ёзганла-
римни бир эмас, икки марта ўқигач, менга савол на-
зари билан тикилиб: «Буларни кимдир таҳрир қил-
ганми?», деб сўради. «Йўқ», дедим. «Унда қаердан-
дир кўчириб олмадингми?»,  деди. Мен эса «Йўқ, нега 
кўчирар эканман, ўзим ёзганман», деб жавоб бер-
дим. Устоз барибир ишонмади, шекилли,  ярим соат 
ичида «Ёз чилласи» деган мавзуда мақола ёзишимни 
талаб қилди. Ёздим. Тажрибали журналист уни ўқиб, 
менинг ёшимда бундай бехато ва мазмунли мақола 
ёзиш маҳоратига эгалар кам учрашини айтди. Ва ни-
малар ўқишимни сўради. Бу саволга «Саводим чиққан 
пайтданоқ дадам олиб келган газеталарни ўқир эдим, 

балки шундандир», дедим. Устозим «Дадангга раҳ-
мат айтиб қўйгин», деди ва худди мендек яна бир шо-
гирди ҳақида сўзлаб берди. У қизнинг дадаси ҳам ме-
нинг дадам сингари уйига доим газета олиб келар 
экан. Қиз эса  уларни мунтазам ўқиб борган ва ҳозир 
журналис тика факультети талабаси экан. Бундан бил-
димки, газета ўқиш биз ёшлар учун жуда фойдали. 
Таъбир жоиз бўлса, ўзига хос мактаб ва устоз!

Эҳтимол, ушбу фикрларимни кимлардир босма 
нашрлар мутолааси сустлашган айни вақтда одам-
ларни газета ўқишга чорлаш учун айтиляпти деб ўй-
лаши ҳам мумкин. Лекин асло ундай эмас. Юқори 
профессионал журналистлар меҳнати билан нашр 
қилинаётган газета-журнал борки, улардан нима-
дир ўрганиш мумкин, жумладан, равон ва саводли 
ёзишни ҳам.

Хуллас, мендан журналист чиқар экан. Устозим 
шундай деди. Бу гапдан ўзимга ишончим янада ортди. 
Менга ана шу ишонч учун мустаҳкам пойдевор ярат-
ган ва яратаётган «Ishonch»га раҳмат! Ва албатта, 
ушбу газетанинг ҳар бир сонини келтириб турган да-
дажонимга ҳам! 

Севара РАСулОВА,
Мирзаобод туманидаги 

13-мактабнинг 11-синф ўқувчиси

эътирофТошкент
вилояти

қадрингиз мудом 
баланд бўлсин, устозлар!

Навоий
вилояти

«Аёллар дафтари»ни варақлаганда...

Мамлакатимизда «Аёллар дафтари» юритила бошлан-
гач, минглаб опа-сингилларимиз соғлом ва жўшқин ҳаётга 
қайтгани, рўзғорини бутлаб олгани, шубҳасиз.

улар меҳрни ҳис 
этишмоқда

Фарғона
вилояти

Ҳунар, ҳунардан унар
фарғона шаҳрида истиқомат қилувчи Манзурахон Мажидова «Аёллар дафтари»га 
рўйхатга олингач, унга субсидия асосида тикув машинаси ажратилди. йиллар давомида 
эски тикув машинаси билан унумдорликка эриша олмаган моҳир чеварга янги ускуна 
қўл келди. Ишлари юришиб кетди. Мижозлари сони кўпайди. 

Самарқанд
вилояти

Орамиздаги 
одамлар

– Бу аҳил жамоа сафига қў-
шилганимга яқинда чорак аср 
тўлади. Фаолиятимнинг даст-
лабки паллаларида тажрибали 
муаллимлар кўмагига эҳтиёж 
сезардим. Эндиликда ўзим ҳам 
устозлар сафига қўшилдим, – 
дейди «Янгиобод» маҳалла-
сида жойлашган 18-мактаб 
бошланғич синф ўқитувчиси 
Дилором Маматова. – Бола-
ларнинг беғубор саволлари-ю, 
интилиши мени изланишга ун-
дайди. Бошланғич синф ўқи-
тувчиси бўлишнинг ўзига хос 
 масъулияти бор.

Мактаб раҳбари Тўлқин 
Ражабов анча қаттиққўл 
ва ўқитувчиларнинг шарт- 
шароитидан доимо бохабар. 
Мактабга илғор технология-
ларни олиб киришга, дар-
сларнинг мазмун жиҳатидан 
 бойитилишига доимо бош-
қош. Эътиборли томони шун-
даки, мактабда таҳсил олаёт-

ган 1527 нафар ўқувчи ора-
сида паст ўзлаштирувчилар, 
тарбияси носоғлом болаларни 
учратмайсиз.

Жамоа Дилором Мамато-
вага катта ишонч билдириб, уни 
мактаб директорининг маъна-
вий-маърифий ишлар бўйича 
ўринбосарлигига тавсия этган. 
Юки залворли бу вазифа уни 
қийнаб қўйгани йўқ. Аммо са-
боқ олишга иштиё  қи кучли бўл-
ган ўқувчиларини ташлаб ке-
толмади. Шу боис ҳам ўзи таҳ-
сил берган бошланғич синф 
ўқувчилари бағрига қайтди. Ла-
возимни топширди.

Эндигина қўлига қалам уш-
лаб, алифбони ўрганаётган 
жажжилар қуршовида Дило-
ром ўзини анча эркин ҳис этади. 
Оромидан кечиб бўлса-да, улар 
ҳузурига талпинади.

Комила БОйМуРОдОВА
«ishonCh» 

Сирдарё
вилояти

газетхон минбари

«ishonch» учун дадамга раҳмат!
Мен саводим чиққандан сўнг «Ishonch» газетасини мутолаа қила бошлаганман. Бунга да-
дам сабабчи бўлган.

У ишга тиклаш, мажбурий про-
гул кунлари учун иш ҳақи ва маъ-
навий зарарни ундиришни сўраб, 
фуқаролик ишлари  бўйича Анди-
жон туманлараро судига муро-
жаат қилди. Лекин унинг даъвоси 
ушбу суднинг ҳал қилувчи қа-
рори билан рад этилди. Қарордан 
даъвогар норози бўлиб берган 
апелляция шикоятида Андижон 
 вилояти суди фуқаролик ишлари 
 бўйича судлов ҳайъатидан янги 
ҳал қилув қарор қабул қилишни 
сўраган.

Танганинг иккинчи томонига 
қарайдиган бўлсак, иш берувчи 
ходимнинг ишдан бўшатишда 
кўп йиллик иш стажини, турмуш 

ўртоғи хасталиги сабабли  оилада 
ягона боқувчи эканини ҳисобга 
олмаган. Қолаверса, апелля-
ция инстанцияси суди мажли-
сида Ўзбекистон касаба уюш-
малари Федерацияси Андижон 
вилояти кенгаши меҳнат ҳуқуқ 
инспекцияси мутахассиси Ҳаби-
билло Усмонов ва бош мутахас-
сис Муҳамад али Қуббиев касаба 
уюшма қўмитаси йиғилиши даъ-
вогарнинг иштирокисиз ўтказил-
гани қонунга зидлигини ва бу 
билан касаба уюшма қўмитаси 
розилиги олинган деб ҳисоблан-
маслигини билдиришди.

Ушбу ҳолатлар ҳисобга оли-
ниб, Андижон туманлараро су-

дининг ҳал қилув қарори бекор 
қилинди. Етакчи ходим аввалги 
лавозимига тикланди. Шунинг-
дек,  мажбурий прогул кунлари 
учун 27 миллион 512 минг 786 
сўм ва маънавий зарар учун 5 
миллион 200 минг сўм ундириб 
берилди. 

Ҳақиқат эгилади, букилади, 
лекин синмайди, деганлари шу 
бўлса керак-да. Беихтиёр, дониш-
мандлардан бирининг «Ҳақиқат 
жуда содда, унга етишиш эса 
кўпинча жуда ҳам мураккаб», де-
ган пурмаъно фикри ёдга тушади.

Анваржон ҲАлИМОВ
  «ishonCh»

Андижон
вилояти Касаба уюшмаси аралашгач...

фаридахон Сулаймонова Молия вазирлиги ҳузуридаги бюджетдан ташқари пенсия 
жамғармаси Андижон вилояти Асака тумани бўлимида етакчи мутахассис вазифасида 
ишлаб келган. 2023 йил 23 март куни у билан иш берувчи ўртасида меҳнат шартно-
маси бекор қилингани хабар қилинди. Бунга асос қилиб, иш ўрни қисқаргани, аттеста-
циядан ўтолмагани кўрсатилди.

Ҳақиқат қарор топди

«чашма» 
таассуротлари
Ўзбекистон касаба уюшмалари Федерацияси 

Жиззах вилояти кенгаши Ёшлар бирлашмаси то-
монидан Навоий вилоятининг Нурота туманидаги 
«Чашма» зиёратгоҳида «Экотуризм» акцияси таш-
кил этилди.

Тадбир доирасида 25 нафар ёш йигит-қиз гўзал 
ва сўлим зиёратгоҳ табиатидан баҳри диллари очи-
либ, олам-олам таассуротлар билан қайтишди.

Муқимбой ИСМОИлОВ
«ISHONCH»

Жиззах
вилояти экотуризм

Tanganing ikkinchi tomoniga qarasak...

Автобус илдам кетиб борарди. Орқа-
роқ ўриндиқда уч ёшлардаги қизалоғи 
билан ўтирган ўттиз ёшлар атрофидаги 
аёлнинг гап-сўзлари кўпчиликка эшити-
либ турарди.

– Даданг қанақа? – сўрарди қизидан.
– Дада мол, – дейди қизча елкасини 

қисиб.
– Яна қанақа? – кулади аёл.
– Дада жинни...
– Ана энди сени дадангга айтаман, – 

аёл яна кулади. Қизалоқ онасини уради. 
Йўл давомида бу суҳбат яна такрор-

лангач, ёши каттароқ йўловчилардан 
бири аёлга гап қотди:

– Бу нима қилганингиз, қизим, бола-
нинг тарбиясини бузманг.

– Биз шунчаки ўйнаяпмиз, – дея жа-
воб қилди аёл. 

–  Отани ҳақорат қилишга ўргатиш 
қачондан бери  ўйин бўлиб қолди?

 Ўймоқли саволдан сўнг, ҳар тугул, 
«ўйин» тўхтади.

Бироқ бу «ўйин» автобусдаги кўп-
чиликнинг қалбини жароҳатлаб, турли 
 фикр-ўйларга кўмгани аниқ.

Қирқ ва ундан катта ёшдагилар учун 
ота – улуғ неъмат. Бу ёшдаги инсонлар-

Бухоро давлат университети ҳузури-
даги Қоракўл академик лицейи би-
тирувчилари бу йил ҳам олий таъ-
лим муассасаларига юз фоиз қамраб 
олингани билан мамлакатдаги ўзининг 
энг юқори ўрнини сақлаб қолди. ли-
цей ўқувчилари ҳозирги кунга қадар 
 республика фан олимпиадаларида 60 
дан ортиқ имтиёзли дипломни қўлга 
киритган. жаҳон ва халқаро фан олим-
пиадаларида 50 га яқин медаль ва 
 кўплаб дипломларга эга бўлган. Хўш, 
муваффақиятлари чегара билмайди-
ган бу илм маскани қандай қилиб бун-
дай юксак мақомга эриша олди? Бугун 
мазкур саволга жавоб излаймиз.

1990 йил жонкуяр ва ташаббускор устоз 
Тўхтамурод Жумаев ташкилотчилигида Қо-
ракўлда Ёш математиклар ва физиклар мактаби 
иш  бошлади. Таълим-тарбиядаги ўзига хос ус-
луби билан мактаб тез фурсатларда вилоят ва 
респуб ликада ном қозонди. Кейинчалик 2009 
йилдан Бухоро давлат университети ҳузуридаги 
Қоракўл академик лицейи мақомини олиб, элга 
янада танилди. Жамоа Ўзбекис тон халқ ўқитув-
чиси, «Буюк хизматлари учун», «Эл-юрт ҳур-
мати» орденлари соҳиби Тўхтамурод Жумаев-
нинг тадбиркорлиги, узоқ йиллик раҳбарлик 
маҳорати маҳсули ўлароқ, улкан зафарларни 
қўлга киритди. Шундан бўлса керак, таълим 
муассасаси халқ орасида Тўхтамурод Жумаев 
мактаби номи билан ҳам танилган. Айни чоғда 
забардаст устоз нинг шогирдлари у  бош лаган 
ишни давом эттириб, ютуқларини янада кўпай-
тиришга, муассаса обрў-эътиборини оширишга 
хизмат қилмоқдалар. 

Вақт қадри
 Ҳеч бир чўққини машаққатли меҳнатсиз 

забт этиб бўлмайди. Зотан, муваффақиятга эри-
шишнинг ўзига хос омиллари бўлади. Биз вақт-
дан унумли фойдаланиш, уни тўғри тақсимлаш 
ҳақида жуда кўп эшитамиз. Аммо бу қоидага 
ҳар доим ҳам рисоладагидек амал қилавермай-
миз. Ғалаба маррасини кўзлаган киши, аввало, 
ишни вақтни тўғри тақсимлашдан бошлаши 
жуда муҳим. Буни мазкур таълим муассасасида 
ўқувчилар ҳар бир дақиқадан унумли фойда-
ланиши мисолида кўриш мумкин. Кун тарти-
бига кўра, ўқувчилар 6:00 да уйқудан уйғонади. 
40 дақиқа давомида бадантарбия машқлари 
билан шуғулланадилар. Сўнг ювиниб, 7дан 40 
дақиқа ўтгунча овқатланадилар. 8:00 дан 14:20 
га қадар дарс машғулотларида иштирок этади-
лар. Дарсдан сўнг спорт ўйинлари, мусобақа ва 
 оммавий тадбирларда қатнашиш, китоб ўқиш, 

қўшиқ тинглаб, дам олишга вақт сарфлайди-
лар. Соат 16:00 дан 17:20 гача гуруҳ машғулот-
ларида махсус фан ўқитувчилари раҳбарлигида 
қатнашадилар. Соат 18:00 гача дам олиб, 18:45 
гача кечки овқат тановул қиладилар. 19:00 дан 
22:00 гача тарбиячилар назоратида уй вази-
фаларини бажариб, ўзларини қизиқтирган са-
волларга жавоб излайдилар. Соат 23:00 дан эр-
талаб 6:00 гача ухлаб ором оладилар. Хуллас, 
таълим муассасасида «ўқувчининг бўш вақти – 
душманнинг иш вақти» ҳикматли сўзига қатъий 
амал қилинади. Зотан, ёшлар орасидаги жи-
ноятчиликнинг асосий сабаби ёшларнинг бе-
корчи вақтлари ҳисобидан келиб чиқади. 

 танлоВ ўқуВчининг
 ихтиёрида

Таълим муассасасида яна бир шундай ол-
тин қоида борки, бу қоида педагог дегани-
нинг сарагини саракка, пучагини пучакка чиқа-
риб, ҳақиқий устоз мақомига лойиқларгина 
ишлаши учун имкон яратади. Яъни ўқитувчи ва 
синф раҳбарини танлаш ўқувчининг ихтиёрида 
қолдирилади. Ҳар бир синфга қабул қилинган 
ўқувчилар билан яқиндан иш олиб бориш гу-
руҳ раҳбари ва фан ўқитувчисининг асосий 
мақсади бўлмоғи лозим. Чунки билим дара-

жаси юқори бўлган ўқувчини ўқитиш осон иш 
эмас, албатта. Агар ўқувчининг кўнглига йўл то-
полмас экан, хоҳ гуруҳ раҳбари, хоҳ фан ўқи-
тувчиси бўлсин, кўзланган мақсадга эриша 
олмайди. Шу боис лицейга ўқитувчилар ҳам 
юқори даражадаги танлов асосида қабул қи-
линади ва улардан доимий равишда ўз устида 
ишлаши, замонавий билим ва ўқитиш усулла-
рини ўрганиб бориши талаб этилади.

 
Фан олиМпиадаларига

ҳозирлик
Хўш, фақат шунинг ўзи билан ишлар олға 

силжиб кетаверадими? Йўқ, албатта! Таълим 
муассасаси муваффақиятининг яна бир сири – 
ишларнинг тўғри ташкил қилинганидадир. Ма-
салан, ҳафтада икки марта олимпиадага тайёр-
ланадиган ўқувчилар билан машғулотлар олиб 
бориш уларнинг фан сирларини чуқур эгал-
лашларига имкон бермоқда. Бунда жонкуяр фан 
ўқитувчиларининг меҳнати алоҳида эътиборга 
лойиқ. Натижа эса меҳнатга яраша.  Кейинги 
беш йилликни эътиборга олсак, респуб лика 
фан олимпиадалари ва танловларда 10 та ди-
плом, жаҳон ва халқаро фан олимпиадаларида 
12 та медаль ва диплом қўлга киритилгани сў-
зимизнинг исботидир. 

Айтганча, ўқувчиларни халқаро олимпи-
адаларга тайёрлаш борасида ҳам ўзига хос 
 тажриба яратилган. Олимпиадага қатнашишни 
истаган ўқувчилар орасида лицей олимпиада-
сини  ташкил этишга алоҳида эътибор қарати-
лади. Ўқитувчи-ҳакамлар ушбу имтиҳонда би-
рор ўқувчига ён босишига йўл қўйилмайди. 
Токи барча иштирокчилар бир-бирининг му-
ваффақиятини тан олиб, рози бўлгунича олим-
пиада қайта ва қайта ўтказилаверади. Олимпиа-
дачи ўқувчиларни адабиётлар билан таъмин-
лаш, саволларга тўлиқ жавоб топишида уларга 
кўмаклашиш фан ўқитувчисининг зиммасидаги 
муҳим вазифаларидан бири ҳисобланади. 

ҳаФта МуҳокаМаси
Ҳар ҳафта бошида лицей раҳбарияти то-

монидан ўқувчи ва ўқитувчилар учун ўтган 
ҳафта якунларига бағишланган йиғилиш ўтка-
зилади. Бунда ютуқ ва камчиликлар, давомат 
масаласи муҳокама қилинади. Ижобий на-
тижани қайд этганлар раҳбарият томонидан 
тақдирланади, хатога йўл қўйганларга уни ту-
затиш йўллари кўрсатилади. Шу билан бир 
қаторда, бошланаётган ўқув ҳафтасига мўл-
жалланган вазифалар эълон қилинади. Ҳар 
икки ҳафтада бир марта барча ўқитувчи ва 

тарбиячилар иштирокида директор ҳузурида 
йиғилиш, ҳар уч ойда ота- оналар йиғилиши 
ўтказилиши ҳам таълим самарадорлигига ўз 
таъсирини ўтказмай қолмайди.  

ўзаро ҳаМкорлик
Лицей жамоаси узоқ йиллардан бери Бу-

хоро давлат университети билан самарали ҳам-
корлик олиб бормоқда. Университет профес-
сор-ўқитувчилари лицейга келиб машғулотлар 
ўтиши, ўқувчилар эса университетга бориб на-
зарий ва амалий билимларини ошириб туриш-
лари уларнинг дунёқараши  бойишига сабаб 
бўлади. Шунингдек, таълим муассасасида Ўз-
бекистон Миллий университети, Фарғона ма-
шинасозлик институти, Бухоро муҳандислик 
технология институти ва халқаро миқёсда Ма-
лайзиянинг УСИМ университети билан йўлга 
қўйилган ҳамкорлик ҳам ўзининг ижобий нати-
жасини бермоқда.

ЭътироФ
Лицей биноси замон талаблари асосида 

жиҳозланган. Компьютер синфлари ва интер-
нет асосида ишлайдиган сезувчи экран ва ви-
деокузатув мосламалари билан таъминланган. 
Масофавий таълимга мўлжалланган дарс хо-
налари ташкил қилинган. Узоқ туман, вилоят-
лардан келган ўқувчиларга бепул ётоқхона ва 
давлат ҳисобидан овқатланиш учун қўшимча 
маблағлар ажратиб келинмоқда. Ўқувчилар 
ўқув адабиётлари билан тўла таъминланган, ўн 
мингдан зиёд китоб фондига эга кутубхона  хиз-
мат қилмоқда. 

Таълим масканида фаолият юритаётган 
58 нафар педагогнинг аксарияти лицейнинг 
собиқ битирувчилари эканлиги янада қуво-
нарли. Академик лицей жамоасининг ма-
шаққатли меҳнатлари давлатимиз томони-
дан юксак қадрланиб, уларнинг бир қанчаси 
турли давлат мукофотлари, «Халқ маорифи 
аълочиси», «Олий ва ўрта махсус касб-ҳунар 
таълими аълочиси» кўкрак нишонлари билан 
тақдирланган. Жумладан,  Баҳриддин Соби-
ров «Ўзбекистонда хизмат кўрсатган ёшлар 
 мураббийи», Жуманазар Мустафоев «Халқ 
ўқитувчиси» фахрий унвони, «Шуҳрат» ме-
дали билан, Норхон Исоев ва Гулнора Жу-
маева «Меҳнат шуҳрати», биология фан ўқи-
тувчиси Дилбар Гойибова «Дўстлик» ордени, 
физика фани ўқитувчиси Каромат Ҳамдамов 
«Содиқ хизматлари учун» медали билан му-
кофотланган.

Кўпчилик бу мактаб муваффақияти сири би-
лан қизиқади. Биз бунда ҳеч қандай сир йўқ, 
асосийси, тартиб-интизомга риоя қилиш, ти-
нимсиз меҳнат, ўз устида ишлаш ва изланиш-
дан тўхтамаслик, деган бўлар эдик...

Бухоро
вилояти

таълим

дилдора ИБРОҲИМОВА
«ISHONCH»

Тошкент
шаҳри тадбир

Анжуманни универси-
тет ректори Муҳаммадисмоил 
Маҳмудов кириш сўзи билан 
очар экан, ўз касбига фидойи-
лик билан хизмат қилиб кела-
ётган барча ўқитувчи ва мура-
ббийларга юксак эҳтиром бил-
дирди.

Сўзга чиққанлар халқи-
мизнинг «Устоз отангдан 
улуғ» деган пурҳикмат нақ-
лида ҳам устозларга бўлган 
самимий эҳтиром намоёнли-
гини айтиб, устоз деганда ҳар 
қайси инсон кўнглида чексиз 

миннатдорлик туйғулари би-
лан бирга, ҳеч нарса билан 
адо қилиб бўлмайдиган қарз-
дорлик ҳисси мавжудлигини 
қайд этишди.

Тадбирда талабалар ўзлари 
тайёрлаган байрам дастури 
билан йиғилганларга хушкай-
фият улашишди, рақс, саҳна 
кўриниш лари намойиш этилди. 
Устозлар меҳнатини тараннум 
этувчи шеър-қўшиқлар бар-
чани тўлқинлантирди.

Комила  СуННАтОВА

Таълим ва фан ходимлари касаба уюшмаси Респуб лика кенгаши 
жамоаси таниқли физик олим, Фанлар академияси академиги

 назар тўраеВ 
вафоти муносабати билан унинг оила аъзоларига чуқур ҳамдард-
лик билдиради. 

 
 Ўзбекистон касаба уюшмалари Федерацияси Санатор-курорт-

лар бошқармаси «Турон» санаторийси бош ҳисобчиси ўринбо-
сари Наргиза Назаровна Ходжаевага отаси, Ўзбекистон Фанлар 
 академияси академиги 

назар тўраеВ
вафоти муносабати билан чуқур ҳамдардлик билдиради.

устоз отангдан улуғ
пойтахтимиздаги Алфраганус университетида Ўқи-
тувчи ва мураббийлар куни муносабати билан тадбир 
ўтказилди.

Мулоҳазаотамақомига завол етса,
оила мустаҳкам бўлмайди

нинг аксарияти отасининг юзига тик қа-
рамаган. Гап қайтармаган. Боиси, оналар 
фарзандлари қалбига отани улуғ инсон 
сифатида сингдиришган. Оталар ҳамиша 
ҳақ саналган. Уларнинг сўзи икки қилин-
маган. Ота ўтирган уйнинг томига чиқиш 
гуноҳ саналган. Оталар ҳам шунга яраша 
оилани асрашни, анъаналар бардавом-
лигини таъминлашни ўз бурчи деб бил-
ган.

Аммо кейинги йилларда оталарга 
муносабат бироз ўзгарган. Отага, би-
ринчи навбатда, оила таъминотчиси си-
фатида қаралади. Ҳурмат-иззати  ҳам 
шунга яраша. Балки бу турли таъсир-
лар туфайли миллий қадриятларимиз-
дан узоқлашаётганимиз оқибатидир. 
Балки билим-савиямиз пасайиб бора-
ётгани туфайлидир. Бироқ бугун оталар-
нинг  қадри тушиб кетаётгани ҳақиқат.  
Айрим аёллар фарзандларига ўзини бе-
чораҳол, отасини зўравон кўрсатишни 
яхши кўришади. Айрим оталар эса зим-
масига  масъулият олгиси келмайди, 
фарзанд тарбиясини буткул аёли зимма-
сига юклаб қўйгани камдай, иқтисодий 
муаммоларни  ҳам аёли ҳал қилишини 
истайди.

Ушбу масала юзасидан бир неча 
юртдошларимизнинг фикрларини би-
лишга қизиқдик.

– Биласизми, айрим оилаларда 
оталар ўз ўрнини оналарга бўшатиб 
 беряпти. Эҳтиёжларимиз ошиб кетгани-
гами, айрим эркаклар рўзғорни эплай 
олмаяпти. Моддий таъминотчи аёл бўл-
ганидан кейин, бошқарувни ўз қўлига 
оляпти. Бундай аёлларнинг кўпчилиги 
турмуш ўртоғига беписанд қарашади. 
«Сиз гапирманг, ўрнингизни билинг...» 
қабилидаги дашномларни эшитиб улғай-
ган фарзандлар орасида отани ҳурмат 
қилиш шарт эмас, деб ўйлайдиганлар 
кўпаймоқда, – дейди фарғоналик Одина 
Низомова. – Эркакларимиз сал қатъият-
лироқ, аёлларимиз сал босиқроқ бўлса, 
оилада отанинг ўрни мустаҳкамланади. 

– Бу муаммо ўтган асрнинг 90-йил-
ларидаги иқтисодий қийинчиликлар би-
лан боғлиқ. Аёлларимиз қоп кўтариб, 
кўчага чиқди. Иш излаб, хориж га кетди. 
Айрим эркаклар уйда қолиб, аёлининг 
топганини еб-ичиш билан машғул бўлиб 
қолди. Ёки аксинча, оталар узоқ йиллар 
хорижда иш билан банд бўлиб қолиши 
оқибатида фарзандларнинг ота-онала-
рига муносабати ўзгарди. 90-йилларда 
ота- онасидан олисда, улар меҳридан, 
тарбиясидан мосуво бўлиб ўсган ав-
лод вакиллари эндиликда ўзлари ота-
она. Улар  орасида ота-она аслида 
қандай бўлиши кераклигини билмай-
диганлар йўқ эмас, – дейди самарқан-
длик Сожида Раимова. – Менимча, ота 
мақомини  мустаҳкамлаш учун болалик-
дан фарзанд лар тўлиқ оилада камолга 
етиши керак. Ҳозир кўпчилик оталар ё 
оналар хорижда иш билан банд. Меҳр 
кўзда деб бежиз айтишмайди. 

Отанинг ўрнини фақат иқтисодий му-
аммолар билан боғлаш қанчалик тўғри? 
Шундай оталар борки, улар касалманд-
лиги оқибатида тўшакка михланган. Ле-
кин уларнинг ҳурмат-иззати бадавлат 
оталарникидан қолишмайди. Шундай 
оталар борки, ўз вақтида катта пул то-
пишган, кексайганда фарзандлари 
меҳридан мосуво.

Чўнтагимизнинг қуруқлигидан кўра, 
маънавиятимизнинг камбағаллиги  
 оилавий низоларга, оталарни беҳурмат 
қилишга сабаб бўлмаяптимикин?

Айрим оталар фарзандларига тўғри 
маслаҳат беришга, йўл-йўриқ кўрса-
тишга қодир эмас. Оиладаги ўрнини 
йўқотган оталарнинг аксарияти ички-
ликбозлик, маишатпарастлик, зўравон-
лик каби иллатлар асири.   Афсус ки, ота-
нинг ўрни йўқолиши оилада парокан-
даликни келтириб чиқаради. Бунинг 
оқибатида ажримлар кўпаяди. Айниқса, 
ношуд ота қайнота бўлса, ёш оилалар-
нинг ҳам бахтига чанг солади. Муаммо-
ларни ҳал қилишга қодир бўлмаган ота-

лар сабаб оиланинг муқаддаслигига путур 
етмоқда. Зеро, фарзандларга тўғри йўл 
кўрсатиш, хатосини ўнглашга ёрдам бе-
риш учун отада билим, салоҳият бўлиши 
керак. «Ўқиб олим бўлармидинг, ана,  ўқи-
ганларнинг аҳволи!» дея болаларини би-
лимдан узоқлаштирган ота-оналар ҳозир 
додини кимга айтишни билмайди. Хо-
риждаги оғир меҳнат кўпчиликни жисмо-
нан заиф қилиб қўймоқда. Устига-устак, 
билим фақат олим бўлиш учун эмас, ҳа-
ётда ўз ўрнини топиш, кенг фикрлаш учун 
ҳам керак. Газета ўқишни жиноят деб би-
ладиган, китоб ўқишни ёмон кўрадиган, 
театрга тушмайдиган одам қандай қи-
либ кенг мушоҳада қилсин, қандай қи-
либ яхши ота-она бўлсин ёки ота-онани 
ҳурмат қилишни кимдан ўргансин? Теле-
каналларни босиб кетган сериалларда бу 
нарса тарғиб қилинмайди. Ижтимоий тар-
моқлар ғийбатдан ортмайди.

Шуни ҳам айтиш керакки, отанинг 
гапи эмас, хатти-ҳаракатлари ибрат. Ота 
ҳалол бўлса, қатъият билан иш кўрса, 
фарзандларига меҳрга қўшиб тарбия 
берса, ўзи иззат кўради. 

Оилани асраш ҳақида кўп гапирамиз. 
Оилани асраш учун, энг аввало,  отанинг 
мавқеини мустаҳкамлаш зарур.  Бунинг 
учун оталар ўзлари ҳаракат қилишлари 
керак. Ўз қадрини билган, ўзгаларни 
 қадрлаган инсонгина ҳурмат топади. 

Оталаридан меҳр кўриб, катта бўлган 
болалар бахтли инсонлардир. Уларнинг 
аксарияти ҳаётда, жамиятда ўз ўрнини 
топади. Аксинча, калтак еб катта бўл-
ган болалар ё аламзада, ё камсуқум бў-
либ улғаяди ва ўз йўлини топишга қий-
налади. 

Бир нарса аниқки, ота оила деган 
қўрғоннинг ҳимоячисидир. Ҳимоясиз 
оилада эса фаровонлик бўлмайди. Бар-
чамиз шуни унутмасак, бас! 

тўхтамурод Жумаев

Аваз ОХУН:

 – қизиқчилик, ҳазил-му-
тойиба ўзбек халқининг 
«қонида» бор. табиа-

тан кулдириш хусусия-
тига эга бўлган кишиларни 

«афанди» ҳам дейишади. 
том маънодаги, яъни про-
фессионал қизиқчи бўлиш-

нинг асосий талаблари сиз-
нингча, нимада? 

 – Ҳар бир халқнинг ўз кулгиси, ҳазил-мутойи-
баси ва уни ҳис қилиш хусусияти бор. Инсоният 
яралгандан бери кулги у билан ҳамиша ёнма-ён 
юради. Ўзбек халқи характеридаги қизиқчилик, 
кулгисеварлик барча миллатдошларимиз қа-
тори менга ҳам жуда қадрли. Насриддин Афан-
дига келадиган бўлсак, у Широқ, Алпомишга ўх-
шаган тўқима тимсол. Унинг, ҳақиқатан, ҳам яшаб 
ўтганлиги ҳақида ишонарли маълумотларни кўр-
маганман, ўқимаганман. Афанди латифалари ўт-
мишга хос, улар бугунги кунимизга умуман тўғри 
келмайди. Қизиқчи сифатида ўтмишдан бизга қа-
дар етиб келган халқ оғзаки ижоди намунала-
рининг бир тури – латифадан ҳеч қачон фойда-
ланмайман, мурожаат ҳам қилмайман. Сабаби 
– бугунги ҳаёт тарзимизда ҳар куни битта янги-
лик, вақт тезлашган, техник имкониятлар кенгай-
ган, яшаш учун енгиллик ва қулайлик лар шу да-
ражада кўпки, тобора шунга мослашиб  боряпмиз. 
Тезкор замонда, шиддаткор даврда одамларнинг 
юриш-туриши, гап-сўзи, 
феъл-атворида кулгили ҳо-
латлар учрайди. Буни куза-
тиш, илғаш керак. 

Ҳар қандай санъат ту-
рида ҳам профессионал бў-
лишнинг биринчи талаби, 
менимча, устоз санъат-
корлар мактабидан сабоқ 
олиш, уларнинг ижодини 
ўрганиш. Иккинчидан, у 
тинмай ижод қилиши, из-
ланиши, маҳоратини оши-
риб бориши керак, шун-
дагина муваффақиятга эришади, элнинг севимли 
санъаткорига айланади. Қизиқчи айтадиган ҳан-
гомасини омма қандай қабул қилишини биринчи 
бўлиб ўз қалб «призмасидан» ўтказиши зарур.

– халқимизнинг юрагидан чуқур 
жой олган санъаткор ҳожибой то-
жибоевдан бизга ҳикматомуз гап 
мерос қолди: «ўзбекнинг ўзи қизиқ, 
ўзидан сўзи қизиқ». сиз бунинг маъ-
носини қандай изоҳлайсиз?

– Ҳақиқатан ҳам, Ҳожибой аканинг саҳнадаги 
чиқишлари ҳаётийлиги, халқчиллиги билан минг-
лаб мухлислар хотирасига муҳрланди. Оддий, са-
мимий, ясамалик йўқ, бор ҳолича, қандай бўлса, 
шундай, яъни халқнинг ўзидан олиб, ўзига қайта 
ишланган ҳолда паловдек «сузиб» берилган ҳан-
гомалар. Устоз «Ўзбекнинг ўзи қизиқ, ўзидан 
сўзи қизиқ» деган машҳур иборани худди шунга 
муқоя  са қилиб айтган бўлса, ажаб эмас. Қизиқчи 
халқ нима деса, шуни ўз ҳолида саҳнага олиб 
чиқавермайди. Муайян ҳолат, масалан, эр-хотин, 
ўқитувчи-ўқувчи, савдо ходими-харидор, ҳайдов-
чи-йўловчи ўртасидаги мулоқотни бойитиш, ба-
диийлаштириш учун қизиқчи ўйлайди, ижод қи-
лади, образли гапларни топади. Бойитилган фикр 
мухлисни қаҳ-қаҳа отиб кулишга мажбур қилса, 
бу қизиқчининг янги гап топа олганидан далолат 
беради. Ахборот кун сайин, соат сайин янгиланиб 
турган асрда томошабинни кулдириш осон эмас, 
саҳнада минг хил турланишингиз, уларни ҳай-
ратлантиришингиз керак. Кулиш осон, кулдириш 
қийин! Устоз Ҳожибой аканинг қайси бир ҳан-
гомасини тингламанг, одамларнинг хатти-ҳара-
кати, гап-сўзи кўз ўнгингизда гавдаланиб туради. 

«Фалончининг ошида кўринмадингиз», дейди қи-
зиқчи икки ошнанинг мулоқотини келтириб. Қи-
зиқчи гапнинг тагидан гап топади: «Нима, у ошда 
кўринадиган гўштмиди, нўхатмиди, гуручмиди?». 
Коса тагида ним коса, ўзаро суҳбатда айтилади-
ган гап. Лекин Ҳожибой ака уни «ковлаб», кулги 
уйғотувчи гапга айлантирган. Демак, қизиқчилик 
санъатида даврани «қитиқлаш», кулги бағишлаш, 
янги гап айтиш учун санъаткор биринчи галда ку-
затувчан бўлиши, воқеа-ҳодисани таҳлил қилиб, 
ундан кулгили хулоса чиқариши керак. 

 – аввал қизиқчилар саноқли 
бўларди, ҳозир жуда кўп. ҳаттоки 
аёл қизиқчилар ҳам пайдо бўлди. 
айримлари коса тагида ним коса ҳа-
зил билан одамни ўйга толдирса, 
баъзилари бачкана гап-сўзлари би-
лан қуюшқондан чиқиб кетади. зўр-
ма-зўраки ҳангомани катта даврага 
тортиқ этишдан қизиқчига не наф, 
тўғрими?

– Қизиқчиларнинг кўпайгани яхши. Ижод-
нинг бу тури ноёб, у яшаб қолиши, ривожланиши 
учун қизиқчилар кўпайиши керак, албатта. Ҳар 
бир мухлис уларни ўзи танлайди, кимгадир бири 
ёқса, кимдир бошқасига мухлис. Ҳамма ҳам қи-
зиқчи бўла олмайди, агар инсонга Аллоҳ томони-
дан кулдириш хислати ато этилмаса, ўзини минг 
марта ўтга-чўққа урсин, уриниши беҳуда кетади. 

Ҳар доим шундай бўлган, кимдир 
яхши, кимдир ёмон. Қизиқчиликда 
беҳаё, қочиримли мавзуларнинг 
 кўпайиши, бу мактаб, устоз кўрма-
ган шогирдларнинг ўртамиёна ури-
нишларидан бошқа нарса эмас. Бу 
томошабинни кулдиришнинг осон 
йўли. Ҳаракат қилса, изланса, оз-
гина кузатувчан бўлса, турмушда 
мавзу қалашиб ётибди.

Қизиқчиликда муваффақият қо-
зонаётганлар ҳам бор, уларнинг 
чиқишини мухлислар олқиш лаб 
қарши олади, лекин бу соҳанинг 

ўзига хос хусусиятини тўлиқ идрок этмай, Ғарб-
 га тақлид қилиб, оммавий маданиятни тарғиб қи-
лаётганлари ҳам йўқ эмас, улар узоққа борол-
майди. Аёл қизиқчиларнинг пайдо бўлганини 
қўллаб-қувватлайман. Демак, эркаклар уларнинг 
кийимини кийиб, бачкана роль ўйнашига ҳожат 
қолмайди. 

– сиз ўз дастурларингизга қандай 
ҳозирлик кўрасиз? Мавзуни ҳаётдан 
олиб, уни мухлисга ҳавола этишнинг 
ўзига хос машаққатлари нимада? 
халқнинг ичида юриб, бир ҳанго-
мани топсангиз, уни албатта бойи-
тасиз, нимадир қўшасиз ёки қайси-
дир жойини қирқиб, бошқа гапга ал-
маштирасиз. ана шу жараён қандай 
кечади?

– Қизиқчининг концерт дастури пишиқ-пухта 
тузилган, ҳаммабоп, оммабоп бўлиши керак. Агар 
у наридан-бери, чала-чулпа тайёргарлик билан 
саҳнага чиқса, панд еб қолади. Ҳамкасбларимиз 
ҳар хил манбадан фойдаланади, кимдир латифа-
дан олади, кимдир интернет сайтларини титки-
лайди. Лекин энг асосийси, ҳажвия қайси усулда 
бўлмасин, уни «сузмасдан» аввал мухлисга маъ-
қул келиш-келмаслигини ўйлаб кўришимиз ке-
рак. Томошабиннинг шахсиятига тегиш, жисмо-
ний ёки руҳий нуқсони бўлган кишининг усти-
дан кулишга ҳеч кимнинг ҳақи йўқ. Кимнингдир 
соқовлиги, кар ёки кўрлигини мазах қилиш ода-
мийликдан эмас. Қизиқчи одоб-ахлоқ доираси-
дан чиқиб кетган камчиликлар устидан кулиб, 
томошабинни сергак торттирса, ўзини ўзи ислоҳ 
этишга ундаса, бу унинг ютуғи. Демак, у «Билса 

ҳазил, билмаса чин» қабилидаги гаплари билан 
жамиятимизда илдиз отиб кетаётган иллатларга 
қарши курашади. 

Ҳозир сенсорли мобил телефондан фойда-
ланмайдиган киши йўқ. Айниқса, эр-хотиннинг 
шубҳа-гумон билан бир-бирини телефонини 
«текшириб» туриши ҳаётда кўп учрайдиган ҳо-
диса. Бунга кўп бора гувоҳ бўлганим учун янги 
ҳангома ғояси пайдо бўлди. Анча вақт ўйлаб, му-
лоҳаза қилиб юрдим ва ниҳоят, томошабин кут-
маган қизиқ гапни топдим. Эр ўзининг телефони 
ўрнига хотинининг мобил алоқа воситасини олиб, 
таниши билан хабарнома ёзишади. Аслида, бу ха-
барнома унга эмас, хотинига тегиш ли эканини 
аёли «Нега менинг телефонимни олиб юриб-
сиз?» дегачгина билиб қолади ва қовун туширга-
нини сезади. Ҳаётда ҳангома кўп, воқеа қалашиб 
ётибди, фақат уни кулги уйғо-
тадиган руҳда маъносини ку-
чайтириш, одамларнинг тур-
муш тарзига мослаштириш, 
қайта ишлаш керак. 

Мухлислар кўпинча сиз бе-
маъни гап айтмас экансиз-а, 
дейишади. Тасаввур қилинг, 
менинг гапларимни томоша 
залида ўтирган ота-онам, синг-
лим, аёлим ва минг лаб юксак 
дидли мухлислар эшитади. Қи-
зиқчи шундай дастурни тақдим 
этиши керакки, саҳнада айт-
ган гапи ҳаммага бирдек манзур бўлсин, бировга 
оғир ботмасин, умумий маънода ҳамма тўғри ху-
лоса чиқарсин, шундагина сўз устаси ўз мақсадига 
эришган ҳисобланади. Устоз ларимиз уқтиришган: 
«Саҳнага чиқишдан олий мақсад кулдириш эмас, 
балки томошабинга маънавий озуқа беришдир». 
Мухлис залда мириқиб кулсаю, томоша тугаши 
билан нимага кулганини унутса, бу қизиқчининг 
ҳаракати бесамар кетганидан далолат беради. 
Концертга пул тўлаб кирган шинаванда шунга ар-
зирли маънавий завқ олиб, сиздан рози бўлсин.

– сизнинг ҳангомаларингиз ҳожи-
бой тожибоевникига жуда ўхшайди. 
Бу инсон билан учрашиб, ҳақиқатан 
ҳам, устоз-шогирдлик муносабатида 
бўлганмисиз?

– Ҳожибой Тожибоев билан Ўзбекистон дав-
лат санъат ва маданият институтида ўқиб юрган 
йилларимда танишганман. У кишининг концер-
тига парда ортидан кириб, танишганмиз. Ҳожи-
бой акага репертуаримдаги айрим ҳангомала-
римни айтиб берсам, юз ифодасидан манзур бўлга-
нини сездим. Бу институтда «юлдуз» бўлиб танилган 
талаба, яъни менга кўтаринки кайфият бағишлади. 

Кейинчалик устоз санъаткорни институ-
тимизда ўтказиладиган концерт дастуримга 
таклиф қилганман. Телефонда Ҳожибой аканинг 
«Омадингизни берсин, ука. Мен стоматолог қа-
булидаман, бориш имконим йўқ. Аммо дуо қи-
либ қўяман» деган гапи ҳам менга бир дунё 
қувонч бағиш лаган. Кимсан, машҳур қизиқчи 
Ҳожибой ака билан оддийгина талабанинг гап-
лашиши оламшумул ҳодиса бўлган-да... Кон-
церт дастуримизга келмаса-да, бу инсон гўёки 
ҳар бир чиқишимни синчковлик билан куза-
тиб тургандай бўлди. Менинг бу қизиқчига ўх-
шаб ижод қилишим тақлид эмас, балки оддий 
тасодиф бўлиши ҳам мумкин. Масалан, ҳаётда 
бир-бирига қиёфаси жуда ўхшаб кетадиган, 
исм-шарифи айнан бир хил кишиларни кўра-
сиз. Ҳожибой аканинг ҳангомаларига меники-
нинг ўхшаб кетиши ҳам эҳтимол шундай тасо-
диф бўлса керак. Лекин мен бу санъаткорни 
ўзимга ҳамиша устоз, деб биламан. 

 – Барча ижод аҳли қатори қизиқчи 
ҳам ўз репертуарини янгилаб ту-
риши зарур. Эски ҳангомалар қай-

та-қайта айтилаверса, аудитория-
 да зерикиш пайдо бўлади. Шу боис 
мухлислар «Янгисидан эшитайлик» 
деган талабни баралла айтишади. 
сиз бу масалага қандай қарайсиз?

 – Тўғри таъкидладингиз. Қизиқчилик санъатда 
шунақа жанрки, эски гапни саҳнага олиб чиқиш-
дан на муаллифга, на томошабинга манфаат бор. 
Репертуар янги бўлмаса, қизиқчининг саҳнага 
чиқишидан не ҳожат? Фақат янги ижод намуна-
лари бўлсагина, у ўзининг концерт дастурини 
халққа ҳавола қилиши керак. Кулги усталари ора-
сида эски номерини такрорлаб, мухлислар энса-
сини қотирадиганлари ҳам учрайди. Айнан кон-
цертга тушиб эмас, балки телевидение орқали 
ҳам у ўша номерни кўрган бўлиши мумкин. Тўғри, 

концертнинг бошидан охирига 
қадар янги ҳангомани узатиш 
қийин, ора-орада беш-ўн фоиз 
аввалги гапларни ҳам сингди-
риб юборишга мажбурмиз. 
Ўшандагина мухлис сиздан но-
рози бўлиб чиқиб кетмайди. 
Деярли ҳар йили янги дастурни 
халқимизга ҳавола этиб келяп-
ман. 2014 йилда «Янгисини 
эшитдингизми?», 2015 йилда 
«Ўзимизнинг гаплар», 2016 
йилда «Самимий кулги», 2017 
йилда «7 дан 70 гача», 2018 

йилда «Янгиси янги-да», 2019 йилда «Ўзбекча 
кулги», 2020 йилда «ЗўрТВ» каналида ҳарбий-
лар учун концерт дастури, 2021 йилда «Кулгила-
рингизни соғиндим», 2022 йилда «Кулгитерапия» 
каби концерт дастурларимни намойиш этдим.

– ўзбек халқида жамоавийлик устун 
саналади. Жамоа бўлиб қўшиқ ай-
тиш, рақсга тушиш, бадиий фильм 
яратиш, спектакль қўйиш ва ҳоказо. 
аммо якка тарзда ижод қилишга 
ҳам ҳеч қандай монелик йўқ ва бу 
Бош қомусимизда белгиланган. сиз 
қизиқчилик санъатида якка актёр 
сифатида тан олиниб, эл назарига 
тушдингиз. Бунинг ўзига хослиги ни-
мада?

– Халқимизда «Шериклик ош татимас» деган 
нақл бор. Гуруҳ бўлиб томоша кўрсатиш ва якка 
тартибда ижод қилиш санъатда кузатиладиган 
ҳодиса. Ҳар бирининг ўзига яраша мусбат-ман-
фий томонлари бор. Қизиқчилик санъатида жа-
моа бўлиб ижод қилиш қийин. Чунки сиз ше-
ригингизга, шеригингиз сизга боғланиб қолади 
ва баъзан фикрлар, қарашлар тўқнаш келиб қо-
лади, орада зиддият пайдо бўлади. Буни айрим 
гуруҳларнинг тарқаб кетаётганидан ҳам кўри-
шимиз мумкин. Мен якка тартибда ижод қи-
либ келаётганимдан афсусланмайман, чунки 
ким биландир маслаҳатлашиб ёки кимнингдир 
йўл-йўриғи билан иш тутгандан кўра, ўзинг 
эмин-эркин, беминнат ижод қилганинг аф-
зал. Энг муҳими, кимгадир тобе бўлмасдан, ўз 
имкониятинг  га, истеъдодингга ва салоҳиятинг-
 га қараб ижод қилишнинг ижобий жиҳатлари 
кўп. Шериклик қийин масала, «Иккита қўчқор-
нинг боши битта қозонда қайнамайди» деган-
лари бежиз эмас. Лекин қўшиқчилик, мусиқа, 
кино санъатида бу усул ўзини мутлақо оқла-
майди. Бунда жамоавийлик, бамаслаҳат иш ту-
тиш, бир-бирига ҳурмат билан қараш ижод на-
мунасининг тўлақонли, пишиқ-пухта чиқишини 
таъминлайди. 

Санъатнинг шундай тури бор – чарчоқни чиқаради, кайфиятни 
кўтаради, умрни узайтиради, оммабоп, ҳаммабоп. Бу – қизиқ-

чилик санъати, ноёб ва камёб. унинг машаққатини ҳар ким ҳам 
бўйнига олавермайди. Аллоҳ «юқтирган» истеъдод бўлмаса, қизиқчи 

бўлиб, саҳнага чиқаман, томошабинни ҳажвий чиқишларим билан лол қолди-
раман, деган ижодкор ҳам ўз ниятига етолмайди. 

 Ҳожибой тожибоев, Обид Асомов, Мирзабек Холмедов, Валижон шамшиев каби қизиқчилар қаторида ўз кон-
церт дастурлари билан эътироф этилаётган Аваз Охун ана шундай истеъдод соҳибидир. унинг юморга бой ҳан-

гомалари ҳар қандай даврага мос тушади, кулги уйғотади. Сабаби – ҳаётий, халқчил, тўқима эмас. Кулги устаси-
нинг чиқишлари фақат мамлакатимизда эмас, балки қўшни Қозоғистон, Қирғизистон,  тожи  к истон, 
туркманис тон, Россия ва жанубий Корея давлатларида ҳам мамнуният билан қабул қилинмоқда. 

 Қизиқчи бу санъат турига қўйилган талаблар хусусида нима дейди? Ижод қилиш жараёни қандай кечади, 
мавзу қандай танланади ва қандай бойитилади? Репертуарни янгилашнинг аҳамияти нимада? 

Аваз Охун билан шу каби саволлар доирасида суҳбатлашдик. 

кулиш осон,
кулдириш ³ийин 

ҳоЖиБой акага реперту-
ариМдаги айриМ ҳан-
гоМалариМни айтиБ 
БерсаМ, юз иФодаси-
дан Манзур Бўлганини 
сездиМ. Бу, институтда 
«юлдуз» БўлиБ танил-
ган талаБа, Яъни Менга 
кўтаринки кайФиЯт 
БағиШлади. 

Мухлис залда МириқиБ 
кулсаю, тоМоШа тугаШи 
Билан ниМага кулга-
нини унутса, Бу қизиқ-
чининг ҳаракати Беса-
Мар кетганидан дало-
лат Беради. концертга 
пул тўлаБ кирган Шина-
Ванда Шунга арзирли 
МаънаВий заВқ олиБ, 
сиздан рози Бўлсин.

Ўзбекистон Республикасида
хизмат кўрсатган журналист

Ҳулкар тЎйМАНОВА 
суҳбатлашди

суҳбат


